
Татарстан Республикасында инвестицияле

салым кредиты турында
ТАТАРСТАН РЕСПУБЛИКАСЫ

 ЗАКОНЫ
Татарстан Республикасы

Дәүләт Советы тарафыннан 

2011 елның 15 сентябрендә
 кабул ителде
(2012 елның 11 июнендәге 32-ТРЗ номерлы, 2013 елның 11 мартындагы 16-ТРЗ номерлы Татарстан Республикасы законнары редакциясендә)
1 статья.  Әлеге Законның хокукый җайга салу предметы    
Әлеге Закон Россия Федерациясе Салым кодексының беренче өлеше нигезендә Татарстан Республикасында инвестицияле салым кредиты бирүнең нигезләрен һәм шартларын билгели, шулай  ук Татарстан Республикасында инвестицияле салым кредиты бирү турында карар кабул итәргә вәкаләтле органны билгели. 
2 статья. Татарстан Республикасында инвестицияле салым кредиты бирелә торган салымнарның төрләре 
Татарстан Республикасында инвестицияле салым кредиты түбәндәгеләргә бирелә:

1) Татарстан Республикасы бюджетына күчерү өчен билгеләнгән салым  ставкасы буенча оешмалар табышына салым буенча;

2) региональ салымнар буенча:

а) оешмалар мөлкәтенә салымга;
б) транспорт салымына.

3 статья. Татарстан Республикасында инвестицияле салым кредитын бирү тәртибе 
Татарстан Республикасында инвестицияле салым кредиты Россия Федерациясе Салым кодексының беренче өлешендә билгеләнгән тәртиптә бирелә.
4 статья. Татарстан Республикасында инвестицияле салым кредиты бирү нигезләре һәм шартлары (статья 2013 елның 11 мартындагы 16-ТРЗ номерлы Татарстан Республикасы Законы редакциясендә) 
1. Инвестицияле салым кредиты салым органнарында исәптә торучы һәм Татарстан Республикасы территориясендә хуҗалык эшчәнлеген гамәлгә ашыручы оешмага түбәндәге нигезләр буенча бирелергә мөмкин:

1) Россия Федерациясе Салым кодексының 67 статьясындагы 1 пунктында билгеләнгән нигезләрнең берсе булганда;

2) әлеге оешма тарафыннан яңа производство төзү һәм (яисә) гамәлдәге производствоны реконструкцияләү башкарылганда.
2. Инвестицияле салым кредиты алу өчен нигезләр оешма тарафыннан документаль расланган булырга тиеш.
3. Инвестицияле салым кредиты бер елдан алып түбәндәге срокка бирелә:

1) өч елга кадәр, шул елны да кертеп, – Татарстан Республикасын социаль-икътисадый үстерү буенча аеруча мөһим заказ үтәүче яисә халыкка аеруча мөһим хезмәтләр күрсәтүче йә дәүләт оборона заказын үтәүче оешмалар өчен;

2) дүрт елга кадәр, шул елны да кертеп, – капитал салулар 350 миллион сумнан артык булмаган инвестиция проектлары өчен;

3) биш елга кадәр, шул елны да кертеп, – капитал салулар 350 миллион сумнан артык булган, әмма 800 миллион сумнан артып китмәгән инвестиция проектлары өчен;

4) җиде елга кадәр, шул елны да кертеп, – капитал салулар 800 миллион сумнан артык булган инвестиция проектлары өчен.

4. Инвестицияле салым кредитын һәм исәпләнгән процентларны түләү вакыты инвестицияле салым кредиты бирү срогына керә һәм түбәндәгене тәшкил итә:

1) өч елдан артык түгел – әлеге статьяның 3 өлешендәге 1 – 3 пунктларында күрсәтелгән инвестиция проектлары өчен;

2) алты елдан артык түгел – әлеге статьяның 3 өлешендәге 4 пунктында күрсәтелгән инвестиция проектлары өчен.

5. Инвестицияле салым кредиты түбәндәгечә бирелә:

1) Россия Федерациясе Салым кодексының 67 статьясындагы 1 пунктының 1, 5 пунктчаларында күрсәтелгән нигезләр буенча – бу пунктчаларда санап үтелгән максатларда гына файдаланыла торган, оешма тарафыннан сатып алынган җиһаз бәясенең 100 процентын тәшкил итүче кредит суммасына;

2) Россия Федерациясе Салым кодексының 67 статьясындагы 1 пунктының 2 пунктчасында күрсәтелгән нигез буенча – Татарстан Республикасы башкарма хакимиятенең инвестиция эшчәнлеген җайга салу һәм дәүләт ярдәмен күрсәтү өлкәсендә вәкаләтле органы (алга таба – вәкаләтле орган) һәм оешма арасындагы килешү буенча билгеләнә торган кредит суммасына, әмма инвестиция проекты бәясенең 50 процентыннан артык түгел;

3) Россия Федерациясе Салым кодексының 67 статьясындагы 1 пунктының 3, 4 пунктчаларында күрсәтелгән нигезләр буенча – вәкаләтле орган һәм оешма арасындагы килешү буенча билгеләнә торган кредит суммасына, әмма дәүләт контракты бәясенең 10 процентыннан артык түгел;

4) Россия Федерациясе Салым кодексының 67 статьясындагы 1 пунктының 6 пунктчасында күрсәтелгән нигез буенча – “Россия Федерациясендә территориаль үсеш зоналары турында һәм Россия Федерациясенең аерым закон актларына үзгәрешләр кертү хакында” 2011 елның 3 декабрендәге 392-ФЗ номерлы Федераль закон нигезендә инвестиция проектларын территориаль үсеш зоналары резидентлары тарафыннан гамәлгә ашыру өчен каралган һәм файдаланылучы, амортизацияләнә торган мөлкәтне сатып алуга, булдыруга, җиһазлап бетерүгә, реконструкцияләүгә, модернизацияләүгә, техник яктан яңадан коралландыруга капитал салулар чыгымнары суммасының 100 процентыннан артык булмаган кредит суммасына;
5) әлеге статьяның 1 өлешендәге 2 пунктында күрсәтелгән нигез буенча – вәкаләтле орган һәм оешма арасындагы килешү буенча билгеләнә торган кредит суммасына, әмма инвестиция проекты бәясенең 10 процентыннан артык түгел.

6. Салым чоры дәвамында тупланган кредит суммасы, Россия Федерациясе Салым кодексының 67 статьясындагы 1 пунктының 1, 2, 5, 6 пунктчаларында һәм әлеге статьяның 1 өлешендәге 2 пунктында күрсәтелгән нигезләр буенча, бизнес-план нигезендә бу салым чорында оешма тарафыннан инвестиция проекты кысаларында түләнергә тиешле салым суммасыннан, шулай ук, бу салым чоры өчен  инвестицияле салым кредиты турында шартнамәләрнең булуын исәпкә алмыйча, гомуми кагыйдәләр буенча билгеләнгән тиешле салым түләүләре күләмнәренең         50 процентыннан артып китә алмый.

7. Инвестицияле салым кредитыннан файдаланган өчен процент ставкасы  инвестицияле салым кредиты турындагы шартнамә төзелгән вакытка Россия Федерациясе Үзәк банкының гамәлдәге рефинанслау ставкасының икедән бере күләмендә билгеләнә.

8. Инвестицияле салым кредиты бирү турында карар инвестицияле салым кредиты буенча бурычны, шул исәптән инвестицияле салым кредитыннан файдаланган өчен процентларны каплау өчен җитәрлек дәрәҗәдә оешма тарафыннан тәэмин ителү шарты үтәлгәндә кабул ителә. 

9. Инвестицияле салым кредитын кире кайтару йөкләмәләрен үтәүне тәэмин итү алымнары мөлкәт залогы йә поручительлек булырга мөмкин.

10. Оешма Россия Федерациясе Салым кодексының 73 статьясында каралган тәртиптә тапшырыла торган залог предметы булып торган мөлкәткә карата мөлкәт иминияте шартнамәсе төзи. Мөлкәт иминияте шартнамәсенең гамәлдә булу срогы инвестицияле салым кредиты турындагы шартнамәнең гамәлдә булу срогыннан ким була алмый.

11. Инвестицияле салым кредиты түбәндәгеләр булмаганда бирелә:

1) оешманың Россия Федерациясе бюджет системасы бюджетларына салымнар һәм җыемнар, пенялар һәм штрафлар буенча бурычлары;

2) инвестицияле салым кредитын бирү өчен нигез булып торган инвестиция проектын гамәлгә ашыру өчен оешмага бирелгән Татарстан Республикасы дәүләт ярдәменең башка рәвешләре.

12. Инвестицияле салым кредиты бирүгә юнәлдерелә торган акчалар күләме чираттагы финанс елына һәм план чорына Татарстан Республикасы бюджеты турындагы закон белән билгеләнә.
5 статья.  Татарстан Республикасында инвестицияле салым кредиты бирү турында карар кабул итәргә вәкаләтле орган
1. Оешмага әлеге Законның 2 статьясында күрсәтелгән салымнар буенча инвестицияле салым кредиты бирү турында карар, Татарстан Республикасы финанс органы белән килешенеп, вәкаләтле орган тарафыннан кабул ителә. (1 өлеш 2013 елның 11 мартындагы 16-ТРЗ номерлы Татарстан Республикасы Законы редакциясендә)
2. Инвестицияле салым кредиты бирү турындагы карарны килештерү һәм  кабул итү тәртибе, шулай ук  мондый карарны кабул итү өчен кирәкле документлар исемлеге Татарстан Республикасы  Министрлар Кабинеты  тарафыннан  билгеләнә.
6 статья. Әлеге Законның үз көченә керүе 
Әлеге Закон 2012 елның 1 гыйнварыннан  үз көченә керә.

Татарстан Республикасы
Президенты                                                                                             Р.Н. Миңнеханов
Казан, Кремль

2011 елның 10 октябре
№ 68-ТРЗ

